
Intgins trumfs grischuns
L’occurrenza naziunala dal tir va en la fasa finala. Oz e damaun ha lieu a Lucerna la concurrenza dals chantuns. Dumengia vegnan eruids en sis categorias ils retgs e las reginas da la festa fede-
rala da tir. Da la partida tar la culminaziun da la festa èn er 23 tiradurs e tiraduras dal Grischun. 

GION NUTEGN STGIER/FMR

Anc trais dis cuzza l’ediziun da la festa fe-
derala da tir 2020. L’onn passà han ils or-
ganisaturs gì da renunziar a l’occurrenza 
pervia da la pandemia. Il tir federal è ve-
gnì spustà per in onn cun intginas mi-
dadas. Tratg è betg mo vegnì a Lucerna e 
conturn, mabain ha mintga uniun da tir 
sajettà l’ultim mais ses program a chasa 
sin l’agen stand da tir. Sa participads a la 
festa federala da tir èn passa 30 000 tira-
durs e tiraduras. Tratg plirs stetgs han lu-
ra er radund 1500 tiradurs e tiraduras dal 
Grischun. A partir dad oz fin dumengia 
saira suanda la culminaziun da la festa fe-
derala da tir cun la concurrenza dals 

chantuns e cun ils tirs finals da mintga ca-
tegoria. 

Tut entschaiva da nov
 Per insumma esser da la partida al tir fi-
nal han ils participants e las participantas 
stuì sajettar plirs stetgs. Suenter ils tirs da 
qualificaziun è lura sa mussà che cunzunt 
ils tiradurs grischuns da la distanza da 
300 meters èn pronts per il grond final 
da dumengia proxima. En ils finals vegn 
sajettà ina prerunda e suenter quella re-
stan da 72 tiradurs (categoria A e D arma 
da sport ed arma 57/03) be pli otg dels 
che sajettan la runda finala tenor sistem 
da cup.  En la categoria E (arma da mili-
tar) èn da la partida en la prerunda 54 ti-

radurs ed il final sajettan lur er otg parti-
cipants. En las concurrenzas finalas da 
dumengia entschaiva per tuts tut da nov, 
uschia che per tensiun è segir procurà.

 Robert Studer ed Andri Krebs
Persvas en la qualificaziun han cunzunt 
Robert Studer ed Andri Krebs. Studer ha 
schizunt gudagnà la qualificaziun (cate-
goria E) quai cunzunt cun er sajettar en 
in stetg en schanuglias in resultat da vag-
lia. El tutga segir en quella categoria tar 
in dals gronds favurits per daventar retg 
da tir. Dentant èn quella categoria ha la 
delegaziun grischuna anc ulteriurs 
trumfs gist cun Hermann Jemmi, en Sviz-
ra in grond numer en il sport da tir ed er 

cun Walter Widmaier, il tiradur-veteran 
da 77 onns. Krebs el ha lura sajettà ferm 
en la categoria D (arma 57/03) e cuntan-
schì suenter ils tirs da qualificaziun il terz 
post. El vegn sgir er a far buna parada en 
quella concurrenza finala. Quai vala lura 
er per Alessandro Rota e Carl Frischknecht, 
omadus triadrus cun ina gronda expe-
rientscha. Sin la distanza da pistola 50 
meters è dalla partida cun Elmar Fallet in 
tiradur che conuscha ils plazs da podest 
è il Jauer en Svizra in dals pli ferms tira-
durs da pistola ed er ante riur campiun 
svizzer. Cun l’arma da caliber pitschen è 
il Grischun ferm represchentà en il final 
cun Annina Tomaschett e Lars Färber, 
omadus cun schanzas da far ina meda-

glia. Er en la concurrenza dals chantuns 
han las gruppas grischunas segir la quali-
tad da turnar da Lucerna cun pliras me-
daglias. 

Robert Studer, in dals candidats grischuns per daventar retg tiradur a Lucerna.

Ils Grischuns  
e las Grischunas
 
300 meters categoria A-E
Georg Maurer, Favugn, Remo Cape-
der, Laax, Andri Krebs, Sent, Alessan-
dro Rota, Vicosoprano, Carl Frisch-
knecht, Tumegl, Norbert Caviezel, 
Cuira, Dirk Frischknecht, Tumegl, 
Robert Studer, Castrisch, Hans Peter 
Lötscher, Pany, Hans Luzi Stucki, Va-
lendau, Roni Montalta, Winterthur, 
Hermann Jemmi, Castrisch, Walter 
Widmaier, Aschera, Otto Bass, Sum-
vitg, Joel Lukas Mark, Tusaun, Ralf 
Komminoth, Maiavilla.

Pistola 50 meters
Elmar Fallet, Müstair, Roman Clava-
detscher, Vaz sut, Sybill Tscharner, 
Aschera.

Pistola 25 meters
Daniel Clavadetscher, St. Maria
 
Arma caliber pitschen 50 meters
Annina Tomaschett, Trun, Lars Fär-
ber, Favugn, Anna Laura Klucker, Tu-
mein. Schanzas da far in bun resultat ha segir er Annina Tomaschett sin la distanza da 50 me-

ters.  FOTO HANS HUONDER

 PLED SIN VIA 

Ils zardins suspais da Semiramis
 
ANNA RATTI

I n quist mais cha tuot cultiva üerts e 
curtins pudessan interesser ils zardins 

suspais da Semiramis, chi eiran üna da 
las set müravaglias mundielas.

S emiramis eira üna regina da l’ori-
aint, da Babylon, cun granda influ-

enza. Pera es gnida creeda per ella e tres 
ella la müravaglia dals zardins suspais.

E ls eiran miss sün terrassas uschè 
cha’s crajaiva cha las plauntas cre-

schissan sur la terra direct in tschêl. E 
que in üna cited dal desert. Tres üna ge-
niela construcziun da chanels gniva 
purteda l’ova da las muntagnas fin in 
cited e süllas terrassas. 

P erche avregia Semiramis vulieu la-
scher construir quists stupends zar-

dins cun plauntas multifaras? Ella avre-
gia gieu la listessa brama ed il listess 
svung da creer qualchosa da bel scu las 
masseras ed ils zardiniers da noss temp. 

P assand per il cumün sun be buocha 
avierta a vzair tuot que chi vain cul-

tivo, tuot que chi crescha e flurescha. 
Eau am met avaunt cha l’orma da tuot 
quels e quellas chi faun cun chüra e zeli 
quista lavur es pelvaira eir plain cu-
luors. 

Q uist’imegna pudess valair eir per 
minchün da nus chi tschercha da 

svilupper ils talents da sia orma. Scu 
pudessans ils cultiver? D’inuonder pi-
gliains l’ova chi do al spiert il curaschi  

 
da crescher? La nudritüra per quist zar-
din intern saregia tuot que chi es bel e 
ans fo plaschair. Que po esser üna poe-
sia, üna melodia, ün inscunter cun 
amihs ed amias, ma surtuot avair temp 
e temp per tadler a se stess.

E au m’imaginesch cha mieu cour es 
ün zardin fich multifar. Na be cun 

fluors, ma eir lös d’inchaunt cun müs-
chel verdin, cun bels bös-chs, cun ün 
lej. Tiers vegnan alura eir ils splers, ils 
utschels e otras bes-chas, e mieu cour 
dvainta üna spezcha da paradis, saviand 
cha il cour es collio cun tschêl e terra, 
ün fluid divin.

Important es eir cha in mieu cour 
poss metter na be ils bels senti-

maints, ma eir tuot il rest: cordöli, rab-
gia, tschertas noschdets, cuort – tuot 
que chi am conturbla. La müravaglia es 
cha’l cour accepta tuot e’l transmüda in 
bellezza. 

E au giavüsch cul Psalm 20/5 a tuot 
las zardinieras e massers: Il Segner 

at dess conceder ils giavüschs da tieu 
cour ed accumplir tuot que cha tü pi-
gliast per mauns!

Anna Ratti è naschida e creschida si a Malögia, ha 
passentà la vita en divers lieus cun varsaquantas pro-
fessiuns, e viva oz puspè en Bregaglia.
En collavuraziun cun RTR publitgescha la FMR adina 
en la davosa ediziun da gasetta da l’emna il «Pled sin 
via». Quel è alura era d’udir mintgamai la dumengia 
tar RTR, en l’emissiun «Vita e cretta». 

«Passand per il cumün sun 
be buocha avierta a vzair 
tuot que chi vain cultivo, 
tuot que chi crescha e  
flurescha.» 


